
-CUMÜN DA SENT 
 
 

Publicaziuns ufficialas. Cumpara seguond bsögn. 
2009/2011 
no. 12 7554 Sent, 11 settember 2009 / mw 
 
 
 
Radunanza cumünala (Bannida) 
La prosma radunanza es gnüda fixada sün gövgia als 17 settember 2009 a las 20.15 in chasa cumünala. 
 
Tractandas: 
1. Protocol da la radunanza cumünala dals 9 lügl 2009, acta 3 
2. Surdatta da las incumbenzas da la pulizia cumünala a la pulizia chantunala (approvaziun dal  
 contrat) 
3. Revisiun parziala da la constituziun cumünala (votumaziuns cumünalas a l’urna) 
4. Orientaziun – Tempo 30 
5. Varia 
 

Il Cussagl cumünal 
 
Publicaziun da fabrica BAB 
 
Reguarda: Annex per chavagls, Flüs 193C, 7554 Sent 
 
Patrun da fabrica: Ludwig Noggler, Flüs,7554 Senz 
 
Profilà: 07.09.2009 
 
Publicaziun: 11.09.2009 
 
Termin da protesta: 01.10.2009 
 

 
Publicaziun da fabrica BAB 
 
Reguarda: Lingia ed inchasch per l’aua, Ruinas 357, 7554 Sent 
 
Patrun da fabrica: Mario Schmidt, Segantinistr. 26, 7000 Cuoira 
 
Profilà: -- 
 
Publicaziun: 11.09.2009 
 
Termin da protesta: 01.10.2009 
 

 
 
 
 



 
Publicaziuns da fabrica  
 
Reguarda: Ingrondimaint porta garascha ed isolaziun interna, 

Sur En 334, 7554 Sent 
 
Patrun da fabrica: Cumün da Sent, Chasa Misoc, 7554 Sent 
 
Profilà: -- 
 
Publicaziun: 11.09.2009 
 
Termin da protesta: 01.10.2009 
 
 
Publicaziuns da fabrica  
 
Reguarda: Renovaziun chasa e garascha, Archas 194, 7554 Sent. 
 
Patrun da fabrica: Roland Jacobs, Archas 194, 7554 Sent 
 
Profilà: 28.08.2009 
 
Publicaziun: 11.09.2009 
 
Termin da protesta: 01.10.2009 
 
 
Ediziun: Tuot ils plans sun exposts in büro cumünal. 
 
Recuors: Protestas da dret public, cunter quistas publicaziuns, sun d’inoltrar infra  

20 dis in scrit, a partir da la data da publicaziun, al Cussagl cumünal. 
 

La cumischiun da fabrica 
 
 
Ledscha “Promoziun 1. abitaziuns e direcziun 2. abitaziuns” 
Tenor giavüsch as mettaina a disposiziun la preschantaziun dals 27 avuost 2009 sur dal tema manzunà 
aint il titul. Suot la pagina d’internet www.sent-online.ch/actual chattaivat il documaint. Üna prossma 
pussibiltà per discussiunar sur da quista tematica gnarà datta probabelmaing als 29 settember 2009 
(l’invid segua plü tard). 

Il Cussagl cumünal 
 
 
Festa da la racolta e d'ingrazchamaint 
Sonda, als  3 october 2009 a las  13.30 
Decoraziun da la baselgia. Nus savain grà per fluors e frütta da la racolta. 
 
Dumengia, als 4 october 2009 a las  10.00 
Cult divin per tuot la famiglia, imbelli dals scolars da la quarta classa. Gnir consciaint dals duns da l'on 
e festagiar l'ingrazchamaint - radunar tuot las generaziuns ed integrar impustüt eir als uffants.  
Soncha Tschaina: Per la prüma jada staran eir magölins individuals a disposiziun, e quai sper il chalsch 
tradiziunal. 

La pravenda 
 



 
 
Radunanza generala - Società da duonnas 
Invid a nossa radunanza generala in lündeschdi, als 21 settember 2009 a las 20.00 al cafè Sala. 
 
Tractandas: 
 

1. Rapport da la presidenta 
2. Prelecziun dal protocol 
3. Rendaquint 
4. Data per cumanzar 
5. Donaziuns 
6. Elecziuns 
7. Varia 

 
Lavurs sün postaziun sun amo adüna actuals. Grazia fich  
No sperain sün gronda cumparsa e vain grond plaschair da pudair salüdar eir nouvas commembras. 
 

Società da duonnas 
 
 

 
Pratcha nouva da fisioterapia a Sent 
A Sent (Sot Pradè 132) vain drivida üna nouva pratcha da fisioterapia. I vain sport tuot las sorts da 
fisioterapia classica, terapia da sport e da trigger e dry needling (fourar ils puncts da trigger cun aguoglias 
dad acupunctura). 
Nicole Guntern es terapeuta diplomada, uschea cha’ls cuosts da terapia vegnan surtuts da la chascha 
d’amalats. Ella viva daspö 12 ons in Engiadina Bassa e discuorra rumantsch. Davo avair lavurà dürant 13 
ons illa terapia, s’allegra ella sülla nouva sfida a Sent. 
 
Per far giò ün termin pon Els telefonar al nomer 079 392 05 09 o trametter ün e-mail a 
nicoleguntern@bluewin.ch. 

Nicole Guntern 
 
 
 
Da dar da fit per tuot on a Sent chasa engiadinaisa 
Chasa engiadinaisa guarda suot (www.ferien-in-sent.ch/index.htm) 
Chasa sulagliva e quietta da 4 ½ stanzas a partir dals 1. avrigl 2010 cun üna vista grandiusa. Chadafö 
separada, bogn e duscha separada in duos locals, pitschen üert cun pussibiltà da cultivar fluors e verdüra.  
La chasa as rechatta sün Archas Sura. Quai füss üna chasa fich adattada per üna famiglia indigena. Fit 
sainza cuosts supplementars frs. 1´250.-. Interessents pon s´annunzchar pro Albert Peer 081 / 828 81 09  
o pro Conrad Peer 079 / 290 70 50 e-mail: conrad.peer@sarna-granol.ch 
 
 Conrad Peer 
 
 
Da dar da fit a Sent: 
A partir dals 1. december 2009, o tenor cunvegna  ün’abitaziun da 3 stanzas, cun maschina da lavar, 
palantschin, schler e plazza per star in üert. Garascha tenor cunvegna. 
Predsch sainza cuosts supplementars al mais frs. 850.--. 
 Jean Jacques Mayor 
 
 
 



 
 
 
Lischana Fiduziari SA, Scuol 
 
- Da vender o fittar a Sent, Archas, abitaziun da 4 ½ stanzas, grondezza abitabla da 123 m2, cun terrassa 
da 37 m2, schler e suost pel auto. 

 
- Da fittar a Sent in cumün abitaziun da 3 stanzas, cun balcun, üert e plazza da parcar a partir da subit o 
tenor cunvegna. Predsch al mais frs. 1'160.00. 

 
- Tscherchain pedel per üna chasa da ses abitaziuns per far las lavuors da cuntuorns d’inviern e d’instà 
incl. pulir la s-chala ed ils locals chi appartegnan a tuots. 

 
Interessents dessan s’annunzchar pro nos büro: Lischana Fiduziari SA, chasa Sotvi, 7550 Scuol,  
Tel. 081 864 15 00. 

  
Lischana Fiduziari SA 

 
 
 
 
 

 
 
 
 



 
 


